
“НамДУ илмий ахборотномаси–Научный вестник НамГУ” журнали Ўзбекистон
Матбуот ва ахборот агентлигининг 17.05.2016 йилдаги 08-0075 рақамли гувоҳномасига

маълумотлар учун муаллифлар жавобгар ҳисобланади.

синонимичны лишь в значении «обидеть», «уязвить», грызть и точить – в значении
«изводить, «мучить». В других значениях данные слова не синонимы.
Трудной, но очень важной задачей преподавателя является умение довести до
сознания студента мысль о том, что метафора должна соответствовать
стилистической окраске предложения или текста: в текстах о высоких, светлых,
положительных предметах или явлениях употребляются метафоры светлого,
торжественного, радостного тона; в текстах о тяжелых, мрачных, отрицательных
предметах и явлениях метафоры имеют соответствующую содержанию окраску.
Например, метафора «плеяда» (созвездие) вполне уместна в предложении В 9-15
веках в математической науке Средней Азии блистала плеяда великих ученых: Мухаммед
Хорезми, Абу Райхан Беруни, Джемшид Каши. Но эта метафора совершенно неуместна
в предложении В повести «Смерть ростовщика» С.Айни изобразил (плеяду) скупцов и
скряг, рабов «желтого дьявола» [3,23].
Задача преподавателя – научить студентов определять те признаки, по
которым происходит перенос значений. В этом отношении полезны такие задания:
– объяснить смысл метафор
– указать признаки, по которым происходит перенос значений.
Примеры: И на грядках, от капусты пенных, челноки ныряют огурцов (С.
Есенин). Горбушка месяца; пшеничные усы; понурая листва; возмужалые хлеба; осанистый
дом (М. Шолохов). Слова – тот материал, из которого шьются пиджаки и брюки
мыслям, чувствам (М. Горький).
Таким образом, решение задач по сопоставлению прямых и переносных
значений слов, по подбору антонимов и синонимов к переносным значениям, по
выделению признаков сходства между предметами, по подбору метафор,
соответствующих той или иной стилистической окраске предложения и текста и
т.п., способствует усвоению студентами русской лексики с образно-метафорическим
значением, включению ее в их активный словарный запас, обогащению русской речи
студентов.

ЎЗБЕК ТИЛИДАГИ ФРАЗЕМАЛАРНИНГ УСЛУБИЙ МАЪНОСИ ВА УНИНГ
КОМПОНЕНТЛАРИ ҲАҚИДА
Умида Мансуровна Рашидова, Самарқанд давлат университети, филология фанлари
бўйича фалсафа доктори (PhD),
Аннотация: Ўзбек тилидаги фраземаларда кенг тарқалган услубий функциялар
умумий ва доимий характерга эга бўлиб, бадиий матнларда ҳам, насрий матнларда

реаллашади, улар фраземаларнинг ўзига хос, категориал хусусиятлари билан бевосита
алоқадордир. Бадиий асар тили ва услубини тадқиқ этишга бағишланган айрим ишларда
ҳам йўл-йўлакай тилнинг бошқа тасвирий воситалари қатори фраземаларнинг услубий
имкониятлари ҳақида ҳам фикр юритилган. Мақолада фраземаларнинг услубий
маънолари, уларнинг услубий жиҳатдан фарқланиши, услубий тармоқланиши ҳамда улар
ўртасидаги маънодошлик ҳодисалари бадиий асарлардан олинган мисоллар ёрдамида
таҳлил қилинган.
Калит сўзлар: фразеология, фразеологизм, кўп маъноли фразеологизмлар, услубият,
услубий бўёқдорлик.
О МЕТОДОЛОГИЧЕСКОМ ЗНАЧЕНИИ УЗБЕКСКИХ ФРАЗЕМ И ИХ
КОМПОНЕНТОВ
Умида Мансуровна Рашидова, Самаркандский государственный университет, доктор
философских наук (PhD),
Аннотация: Методологические функции, которые распространены во фраземах
узбекского языка, носят общий и постоянный характер, как в литературных, так и в
прозаических текстах, и напрямую связаны с конкретными категориальными
особенностями фразем. В некоторых работах по изучению языка и художественного стиля
также рассматриваются методологические возможности фразем наряду с другими
визуальными средствами языка. В статье на примерах из художественных произведений
анализируются методологические значения фразем, их методологическая дифференциация,
методологическая ветвь, а также явлениесинонимов между ними.
Ключевые слова: фразеология, фразема, фразеологические значения, методология,
методологическая красочность.
ON THE METHODOLOGICAL SIGNIFICANCE OF UZBEK PHRASEMES AND
THEIR COMPONENTS
Umida Mansurovna Rashidova,
senior lecturer of Samarkand State University, Doctor of Philosophy (PhD),
Abstract: The methodological functions that are common in phrasemes of the Uzbek
language are general and constant in both literary and prose texts, and are directly related to
specific categorical features of the phraseme. Some works on the study of language and artistic style
also consider the methodological possibilities of phrasemes along with other visual means of the
language. The article analyzes the methodological meanings of phrasemesusing examples from
literary works, their methodological differentiation, methodological branch, as well as the
phenomenon of synonyms between them.
Key words: phraseology, phrase, phraseological meanings, methodology, methodological
colorfulness.
Фраземаларнинг услубий таснифи доирасига қуйидаги долзарб масалалар
киради: услубий маъно ва унинг компонентлари, фраземаларни услубий жиҳатдан

фарқлаш мезонлари, ўзбек фразеологик системасининг услубий қатламларини
белгилаш, фраземалар маънодошлиги ва уларнинг услубий тармоқланиши ва
бошқалар.
Сўзнинг семантик структурасини ўрганишга бағишланган ишларда
коннотациянинг икки тури ингерент коннотация ва адгерент коннотация ўзаро
фарқланади. Ингерент коннотация дейилганда сўз ёки ибора контекстдан ташқари
олинган ҳолатда уларга хос бўлган коннотатив маъно тушунилса, адгерент
коннотацияда сўз ёки иборанинг муайян контекстда ифодалайдигаи нутқий
коннотатив маънолари эътиборга олинади[1]. Шунинг учун биз ҳам фраземаларнинг
услубий тавсифи, уларнинг семантик структурасини ўрганишда ибора тил элементи
сифатида ўз парадигматик қаторида олинганда унга хос бўлган ингерент (лисоний)
коннотатив маънони ва адгерент (нутқий) коннотатив маънони фарқлашга ҳаракат
қиламиз, чунки бу икки хил коннотацияни бир-биридан фарқламасдан туриб ўзбек
тилидаги фраземаларнинг семантик структурасини изчил ва асосли ўрганиб
бўлмайди.
Маълумки, тилдаги барча бирликлар номинатив-мантиқий маъно билан
бирга услубий бўёқдорликка ҳам эгадир. Улар матнда ўзига хос «экспрессив
атмосфера билан ўралган» (В.В.Виноградов) бўлади. Бу ҳолат тилшуносликда
ҳозирга қадар турлича номланиб келинмоқда. Тил элементларига ирония,
тантанаворлик, ҳазил-мутойиба, ишонмаслик, шубҳа каби услубий нозикликларни
юкловчи бундай ҳодисани номлашда олимлар “услубий бўёқ”, “услубий тоналлик”,
“коннотация” каби бир қанча терминлардан фойдаланмоқдалар. Биргина
“коннотация” атамасининг ўзи ҳам тилшуносликда ҳозирги кунга қадар ҳар хил
таърифланаётир. Жумладан, О.С.Ахманова, Н.М.Шанский, М.Тикоцкий каби
таниқли олимлар коннотатив элемент асосий маънога қўшимча тарзда юкланади,
шунга
кўра, у тил бирликларининг семантик структурасига кирмайди, деб
ҳисоблайдилар [2].
А.В.Кунин, С.Г.Гаврин, А.М.Мелерович сингари бошқа бир гуруҳ фразеолог
олимлар эса коннотацияни лексик ёки фразеологик маънонинг таркибий қисми
сифатида изоҳлайдилар. Э.С.Азнаурова эса коннотацияни объектив тил ҳодисаси
деб қараш тарафдори сифатида кўринади [3]. Проф.Э.Қиличевнинг талқинича,
коннотатив маьно сўз семантикасидан денотатив маьно ажратилгандан кейин ҳосил
бўладиган айирмага тенгдир[4].
Фраземаларнинг эмоционал-экспрессив бўёқдорлигини аниқлашнинг энг
муҳим йўли уларни семантик-услубий ва контекстуал методлар асосида синчиклаб
ўрганиш, фраземаларнинг контекстдаги маъно қирраларини белгилашдир. Аммо
ЎТИЛда, янгидан тузилган беш жилдлик ЎТИЛ-5, проф. Ш.Раҳматуллаевнинг
“Ўзбек тилининг изоҳли фразеологик луғати” (ЎТИФЛ, 1978) “Ўзбек тилининг
фразеологик луғати” (ЎТФЛ, 1992), М.Содиқованинг “Қисқача ўзбекча-русча
фразеологик луғати” (ҚЎРФЛ, 1989), Б.Менглиев, М.Худойбердиеванинг “Ўзбек тили
иборалари ўқув луғати” (ЎТИЎЛ, 2007) каби лексикографик манбаларда
фраземаларнинг маъно доирасини аниқлаш жараёнида унда қўшимча услубий,
баҳо элементлари борлиги кўпинча ҳисобга олинмайди. Масалан, “кўзи тўрт

бўлди” фраземасини олиб кўрайлик. Бу фразема ЎТИЛда “ниҳоятда интизорлик
билан кутди” маъносига эга эканлиги қайд қилинган (ЎТИЛ, 1, 411). Янги ЎТИЛда
“кўзи тўрт (бўлмоқ)” ибораси оддийгина “йўлига интизор” тарзида изоҳланган
(ЎТИЛ-5, 2, 446). Ш.Раҳматуллаев луғатида эса бу фраземанинг “кўзлари тўрт бўлди”,
“кўзи тўрт бўлиб”, “икки кўзи тўрт бўлиб”, “тўрт кўз бўлиб” сингари вариантларга
эга эканлиги қайд қилинган ҳамда “интизор бўлмоқ” маъносини ифодалаши
таъкидланган (ЎТФЛ, 142). М.Содиқова луғатида эса бу иборанинг русча таржимаси
“все глаза проглядел; ждал с нетерпением; ждал не дождался; высматривал” тарзида
берилган (ҚЎРФЛ, 150). Кўринадики, юқоридаги тўрт лексикографик манбада бир
фраземанинг изоҳи фарқли томонларга эга. Бу жиҳатдан ЎТИЛда қайд этилган
“ниҳоятда” семаси ўша фраземанинг қўшимча услубий маъноси саналади. Ҳар
тўртала манбада ҳам ўша фраземанинг услубий хосланиши, яъни қайси услубда
кўпроқ қўлланиши ҳам таъкидлаб кўрсатилиши лозим эди. Энди худди шу
фраземанинг айрим туркий тиллардаги изоҳи билан танишайлик. “Қирғиз
тилининг фразеологик луғати”да “экки козу торт бодуу” (“икки кўзи тўрт бўлмоқ”)
ибораси келтирилиб, унга “қандайдир бир нарсани жон дили билан тиламоқ, зориқиб
кутмоқ” деб изоҳ берилган (ҚТФЛ, 315). О.Жамалдинов томонидан тузилган “Уйғур
гилининг изоҳли фразеологик луғати” да “тўрт кўз билан (кутмоқ)” ибораси
келтирилиб, унга “интизорлик билан” тарзида изоҳ берилган (Жамалдинов О., 1985,
184). “Татар тилининг фразеологик сўзлиги”да “кўз дурт бўлу” иборасига
“кутилмаган ҳол-хабардан, ажаблаиувдан кўзлар тўрт бўлиб очилув”, деб нзоҳ
берилган (Исанбат Н., 1985, 1, 460), туркман тилида эса «кўзи тўрт бўлмоқ» ибораси
«турмуш қурмоқ, уйланмоқ” маъносини ифодалайди (ТТФС, 121).
Кўринадаки, лексикографик ва фразеографик манбаларда фраземалар
турлича изоҳланади, уларда фраземаларнинг қўшимча услубий маъноси
(коннотатив хусусияти) кўпинча қайд этилмайди. Аслини олганда, фраземаларнинг
услубий томони
таъкидланганда
луғатларда
махсус ҳаволалар-белгилар
қўлланилиши лозим. Лекин туркий тиллар, жумладан, ўзбек тили фраземалари
изоҳида ҳозирги кунга қадар бунга кўпинча амал қилинмайди.
Масалан, ЎТИЛда фраземалар ромбик билан берилган, уларнинг айримлари
эса услубий (китобий, сўзлашув тили сингари) ҳаволалар билан таъминланган.
Жумладан, “кўзи қаттиқ”
фраземасининг “кишига тикилиб қарайдиган,
уялмайдиган, хаёсиз” маънолари кайд қилинган, шу билан бирга, унга с.т. (сўзлашув
тилига хос) деган хавола ҳам
қўйилган (ЎТИЛ, 1, 411; ЎТИЛ-5, 2, 446).
Ш.Раҳматуллаев луғатида эса бу фразема қайд этилмаган. М.Содиқова луғатида
“кўзи қаттиқ” фраземаси “у него наглые (бесстыдные) глаза” деб таржима қилинган
ва неодобр. (неодобрительно) деган белги қўйилган (ҚЎРФЛ, 150).
Баъзан фраземаларнинг эмоционал-баҳо бўёғи луғатларда уларни изоҳлаш
таркибига киритилади (бу ҳолат фраземанинг узуал, лисоний хусусияти билан ҳам
боғлиқ). Масалан, А.Ҳожиевнинг «Ўзбек тили синонимларининг изоҳли луғати» да
“қазо қилмоқ” ибораси оддий сўзлашувда, асосан катта ёшдаги кишиларга нисбатан
ва вафот этиш вақтларида, уни бошқаларга хабар қилишда қўлланиши
таъкидланган (ЎТСИЛ, 242-243). “Нобуд бўлмоқ” ибораси ҳам қўлланиш жиҳатидан

.оддий сўзлашувга хос, лекин у асосан гўдакларга нисбатан қўлланади. Энди бу икки
фраземанинг ЎТИЛ ва ЎТИЛ-5даги изоҳлари билан танишайлик: “Қазо қилмоқ –
ўлмоқ, вафот этмоқ” (ЎТИЛ, П, 536; ЎТИЛ-5, 5, 210); “Нобуд бўлмоқ” –“ҳалок бўлмоқ,
ўлмоқ” (ЎТИЛ, 1, 505; ЎТИЛ-5, 3, 45). Кўринадики, ЎТИЛ ва ЎТИЛ-5да ҳар иккала
ибора изоҳида уларнинг қўлланиш хусусияти, услубий хосланиши очиб берилмаган.
Шуниси муҳимки, энг дастлабки нашр этилган “Ўзбекча-русча луғат”ларда
ҳам фраземалар талқинида уларнинг услубий аспекти лисоний изоҳ таркибига
киритилган эди (Ишаев М., 1880; Юдахин К.К., 1927).
Умуман олганда, сўзда бўлгани сингари фраземаларда ҳам мантиқийноминатив маьно билан бирга экспрессив-услубий бўёқдорлик ҳам муҳим аҳамият
касб этади.
Кейинги йилларда семасиологияга оид тадқиқотларда “услубий маъно”, “тил
бирликларидаги
умумий-эмоционал
баҳо
ёки
экспрессив
маънонинг
ифодаланиши”, “узуал ва окказионал лексик маънолар” каби атамалар
қўлланилмоқда[5]. Т.Г.Винокур эса бу ҳодисани номлаш учун
“услубий
коннотация” атамасидан фойдаланган[6].
Д.Н.Шмелев
лексик ва услубий
маъноларни ўзаро қиёслаб, индивидуал, соф лексик маънони грамматик ва
экспрессив-услубий элементлар ажратилгандан кейинги “қолдиқ” (“остаток”) деб
ҳисоблайди[7]. Т.Г.Винокур эса бу фикрни давом эттириб, шундай ёзади:
“тадқиқотнинг
семантик-услубий
йўналишида
сўз
(сўз
бирикмаси,
конструкция)”нинг умумий семантикасига қўшиладиган услубий маънони
“қолдиқ”, аниқроғи “қўшимча”, деб ҳисоблаш мумкин[8]. И.В.Арнольд коннотация
таркибига
“эмоционаллик”,
“экспрессивлик”,
“баҳолаш”
ва
“услубий
бўёқдорлик”ни киритади[9].
Кўринадики,
услубий маъно инсон онгининг
экспрессив-баҳолаш
фаолияти маҳсули бўлиб, сўз ва фраземанинг тушунча ифодалаш хусусияти билан
узвий боғлиқдир. Сўз ва иборанинг денотатив ҳамда конотатив маъноларга эга
эканлиги уларнинг бадиий тасвирда асосий воситалардан бири сифатидаги ролини
белгилайди.
Шундай қилиб, бизнингча, “коннотация”, “услубий бўёқ”, “услубий маъно”
атамалари бир тушунчани, бир лисоний ҳодисани ифодалайди. Уларни
фразеологик услубийада маънодош атамалар сифатида қўллаш мумкин. Лекин
айрим услубшунослар бу атамалардаги фарқли томонларни аниқлашга ҳам
интилмоқдалар, лекин бундай интилишлар ҳозирча яхши натижа бераётгани
йўқ[10].
Маълумки, ўзбек тили луғат таркибида кенг истеъмолдаги сўзлар миқдор
жиҳатдан асосий қисмни ташкил этади. Бундай сўзлар, 26 мавзуий гуруҳдан иборат
бўлиб, кундалик турмушда кенг қўлланилиши, кўпчилик учун тушунарли эканлиги
ва услубий жиҳатдан нейтраллиги билан ҳарактерланади[11]. Бу сўзларнинг ана
шундай услубий нейтраллиги, нейтрал услубий бўёққа, ноль услубий маънога
эгалиги уларнинг услубий тавсифи учун хизмат қилади, чунки бу сўзлар юқори ёки
кам (паст) услубий бўёққа эга бўлган сўзларни ажратиш, белгилаш учун услубий
фон вазифасини ўтайди.

Фраземалар орасида услубий
жиҳатдан нейтраллар”, яьни услубий
нолларнинг мавжуд бўлиши жуда камдан-кам учрайдиган ҳолат. Лекин бу нарса
айрим олимлар ҳисоблаганидек, “фразеологияда коннотатив злемент
доим
маънонинг денотатив элементидан устун келади”[12], дейишга асос бўла олмайди.
Масалан, “қош кўяман деб кўз чиқармоқ”, “ўн гулидан бир гули очилмаган” сингари
фраземаларда соф номинатив маьно коннотатив маъно томонидан сиқиб
чиқарилади, дейиш маъқул эмас. Буни қуйидаги матнлар ҳам тўла тасдиқлайди:
“...ҳамма оғир сукутга толиб, қош кўяман деб кўз чиқарганлигини ҳис этмоқда
эдилар” (Ж.Абдуллахонов. Суиқасд). “У энди йигирма уч ёшга кирган, ўн гулидан бир гули
очилмаган бўлса ҳам, бошига эрта тушган ташвишлар унинг оппоқ юзидан кулгичларини
сўндирди” (Ҳ.Ғулом. Мангулик).
Юқорида келтирилган дастлабки матнда “қош қўяман деб кўз чиқармоқ”
фраземаси “яхшилик қиламан деган ҳолда ёмонлик қилиб қўймоқ” деган
коннотатив маъно (ЎТФЛ, 353) ифодаси учун хизмат қилмоқда. Кейинги матнда эса
“ўн гулидан бир гули очилмаган” фраземаси “ҳусн-жамоли эндигина намоён бўла
бошламоқ” коннотатив маъноси (ЎТФЛ, 331) учун восита бўлган. Ёзувчи
Б.Худойбергановнинг “Аёл армони” романидан олинган қуйидаги парчада эса “қош
қўяман деб кўз чиқариб қўймоқ” фраземаси қизининг хурсандлик кайфияти отаси
Улуғбекнинг ички кечинмалари орқали ифодаланган: “- Ойи, ойижон, суюнчи беринг!
Мен ҳам икки-уч кун ичида ишга тушиб кетадиган бўлдим! – дея Фарангиз ёш болалардай
югуриб уйга кириб кетди. “Қош қўяман деб, кўз чиқариб қўйдим, шекилли” деб Улуғбек
ўйлади ичида” (Б.Худойберганов. Аёл армони).
Ёзувчи Б.Худойбергановнинг
“Қўйнимдаги қотил” романида “ўн гулидан бир гули очилмай” фраземаси икки марта
қўлланган бўлиб, уларнинг ҳар иккаласи ҳам бир аёл – эрининг қотили сифатида
айбланаётган Зебохонга нисбатан аччиқ киноя тарзида қўлланган. Дастлаб бу
фразема Зебохонни қотилликка ундаган
Тўлғоной томонидан тилёғламалик
белгиси сифатида ишлатилган: “- Нималар деяпсиз ўргилай? Шу арзимаган бир эркакни
деб ўн гулингиздан бир гулингиз очилмай ўлиб кетмоқчимисиз? Қуриб кетсин шу эр қилиб
юрганинг, зоти паст. Ҳали мени айтди дерсиз... Сизга етишиш ниятида менман деган
эркаклар кетингиздан соя бўлиб эргашиб босган изларингизни тўтиё қилишиб кўзларига
суртиб юришади, айланай...” (Б.Худойберганов. Қ.қ., 47). Иккинчи марта бу фразема
Зебохонга нисбатан унинг онаси томонидан қизининг хатти-ҳаракатига нисбатан
афсус-надомат воситаси сифатида қўлланган: “-Қўй қизим, бундай дема. Ҳали сенинг ўн
гулингдан бир гулинг очилган эмас. Агар ҳамма иш бости-бости бўлиб сен қамалмай
қолсанг, Пардагул опангдан омонатларингни олиб ҳовли сотиб оламиз. Кейин сен, мен,
Холидахон – учаламиз бирга яшайверамиз, қизим” (Б.Худойберганов. Қ.қ., 317).
Фраземаларнинг услубий маъноси икки компонентдан иборат: а) экспрессивбаҳо бўёғи - бу компонент фраземага баҳолаш ва бошқа эмоционал оттенкаларни
юклайди; б) иккинчи компонентни “функционал-услубий бўёқ” деб номлаш
мақсадга мувофиқ, чунки бундай деб аташ фраземаларнинг турли функционал
услубларда қўлланилишини ҳам ўзида ифода этади.
Бундан кўринадики, тилимиздаги ҳар бир фразема икки хил услубий бўёққа
эга бўлиб, улар бир ҳодисанинг турли томонларини ифодалайди. Лексикографик

ишларда (амалиётда) тил элементларнинг услубий бўёғи кенг тушунилади: унинг
доирасига тарихий-замонавий тавсиф хам киритилади. Шубҳасиз, луғатларда
“эски”, “тарихий”, “неологизм”, “бетакаллуф” сингари ҳаволалар ҳам зарур, улар
тил элементларининг қўлланиш доирасини, фаол ёки нофаоллигини кўрсатишга
хизмат қилади, лекин бундай ҳаволалар сўз ёки фраземанинг услубий маъноси
(бўёғи) билан бевосита алоқадор эмас.

Воронеж: 1985. –С. 89-93; Шаховский В.И. Категоризация эмоций в лексикосемантической системе языка. – Воронеж, 1987. –С. 12-14; Шаховский В.И.

